

ДОРНОГОВЬ АЙМГИЙН БИЕИЙН ТАМИР, СПОРТЫН ГАЗРЫН
2026 ОНЫ ЭХНИЙ ХАГАС ЖИЛИЙН ҮЙЛ АЖИЛЛАГААНЫ ҮР ДҮНД 
ХИЙСЭН ХЯНАЛТ ШИНЖИЛГЭЭ ҮНЭЛГЭЭНИЙ ТАЙЛАН


2026 оны 06 дугаар сарын 08                                                                  Сайншанд сум

НЭГ. ХЯНАЛТ ШИНЖИЛГЭЭ, ҮНЭЛГЭЭНИЙ ЗОРИЛГО

Монгол Улсын Засгийн газрын 2025 оны 43 дугаар тогтоолын 3 дугаар хавсралтаар баталсан “Байгууллагын үйл ажиллагаа, үр дүнг үнэлж дүгнэх журам”, 217 дугаар тогтоолын хавсралтаар баталсан Байгууллагын гүйцэтгэлийн төлөвлөгөө боловсруулах, гүйцэтгэлийн зорилт, шалгуур үзүүлэлтийг тогтоох, тайлан гаргах журмыг  тус тус баримтлан байгууллагын 2026 оны эхний хагас жилийн гүйцэтгэлийн төлөвлөгөөнд хяналт-шинжилгээ хийж ажилласан. 

 ХОЁР. ХЯНАЛТ-ШИНЖИЛГЭЭ, ҮНЭЛГЭЭНИЙ ҮР ДҮН

2.1. Байгууллагын 2026 оны гүйцэтгэлийн төлөвлөгөөнд эхний хагас
 жилийн байдлаар хяналт-шинжилгээ, үнэлгээ хийсэн талаар:

Дорноговь аймгийн Биеийн тамир, спортын газрын даргаас байгууллагын 2026 оны гүйцэтгэлийн төлөвлөгөөг аймгийн Засаг даргад хянуулж, Биеийн тамир спортын улсын хорооны даргын үүргийг түр орлон гүйцэтгэгчтэй батлуулж, холбогдох албан тушаалтнуудад хариуцуулж, 36 заалтыг хяналтад авч хагас жилээр биелэлт үр дүнг тооцож ажилласан. 
Байгууллагын 2026 оны эхний хагас жилийн гүйцэтгэлийн төлөвлөгөөний биелэлтэд хяналт-шинжилгээ, үнэлгээ хийхэд дараах нөхцөл байдал тогтоогдсон. Үүнд: 
Гүйцэтгэлийн төлөвлөгөөний биелэлтийн 1.1, 1.2, 2.1, 2.2, 2.4, 2.5, 3.1, 3.2, 3.3, 3.4, 3.5, 4.1, 4.2, 5.1, 5.3, 5.4, 5.6, 6.1, 6.2, 6.3, 6.4, 7.1, 7.2, 7.4, 7.5, 8.2, 8.4 зэрэг 27 заалт нь 100 буюу хүрэх түвшинд хангалттай хүрсэн. 
Харин төлөвлөгөөний 2.3 дахь заалтанд тусгагдсан Алтанширээ сумын Спортын ордоны барилгын ажлын гүйцэтгэл 70 хувийн гүйцэтгэлтэй, 3.6 дахь заалтын биелэлт “Бага олимп”-ыг 4 дүгээр улиралд зохион байгуулахаар төлөвлөгөөнд тусгагдсан, 5.5 дахь заалтанд тусгагдсан ажил арга хэмжээ болох дотоод хяналт шалгалтын эхний хагас жилийн шалгалтын үйл ажиллагаа явагдаж байгаа бүрэн хийгдэж дуусаагүй, 6.5, 8.3 дахь заалтуудад тусгагдсан бие бялдарын түвшин тогтоох сорилын ажил тус аймагт зохион байгуулагдсан Говийн бүсийн анхдугаар чуулган, “Иргэдийн их наадам” зохион байгуулагдахтай холбогдуулан сорилын үйл ажиллагаанд албан байгууллага, иргэдийг хангалттай хамрагдуулах боломжгүй байсан, 7.3 дахь заалт хөгжлийн бэрхшээлтэй иргэдэд үзүүлэх биеийн тамир, спортын үйл ажиллагааг сүүлийн хагас жилд зохион байгуулахаар төлөвлөгөөнд тусгагдсан, 8.1 дэх заалт статистикийн цахим сангийн бүрдүүлэлтийг хариуцан ажиллах гэсэн заалт Биеийн тамир, спортын улсын хорооноос зайлшгүй тусгах саналтайгаар ирүүлсэн, уг сангийн талаар мэдээлэл дутмагаас хэрэгжилт хангалтгүй байсан, 8.5 дахь заалтын байгууллагын Ёс зүйн дэд хорооны үйл ажиллагааг тогтмолжуулах гэсэн заалт анхдагч хуулийг хэрэгжүүлэх дадлага туршлага дутмагаас хэрэгжилт хангалтгүй байсан тул 70 хувиар тус тус дүгнэсэн болно.
Дорноговь аймгийн биеийн тамир, спортын газрын даргаас байгууллагын 2025 оны гүйцэтгэлийн төлөвлөгөөний 36 заалтыг хяналтад авч эхний хагас жилийн байдлаар биелэлт үр дүнг тооцоход гүйцэтгэлийн төлөвлөгөөний биелэлт 92.5 хувийн үнэлгээтэй хэрэгжсэн.

2.2.Аймаг, орон нутгаас нутгийн удирдлагад уламжлан шийдвэрлүүлсэн ажил, арга хэмжээ, төсөв хөрөнгө, зарцуулалт, үр дүнгийн талаар:

-Аймгийн Засаг даргын 2023 оны 01 дүгээр сарын 30-ны өдрийн А/73 дугаар захирамжаар 9 суманд 32 орон тоо батлуулан орон нутгийн төсвөөс цалинжуулан ажиллаж байна.

Дорноговь аймгийн Биеийн тамир, спортын газрын 2026 оны эхний хагас жилийн гүйцэтгэлийн тайлангийн ерөнхий үнэлгээ 92.5 хувь буюу 4.6 оноотой үнэлэгдлээ.

ГУРАВ: ЦААШИД АНХААРАХ АСУУДАЛ

1.Монгол Улсын Засгийн газар болон Биеийн тамир, спортын улсын хороо, аймаг орон нутгийн удирдлагаас өгсөн үүрэг, ажлын чиглэлийг шуурхай зохион байгуулж, ажил арга хэмжээг ямар нэгэн зөрчил дутагдалгүй, чанартай зохион байгуулна. 

2.Статистикийн цахим сангийн бүрдүүлэлтийн талаар зохих мэдлэгтэй болж холбогдох заалтыг сүүлийн хагас жилд бүрэн хэрэгжүүлж ажиллана.

	3.Биеийн тамир, спортын улсын хорооноос 2026 онд дэвшүүлсэн зорилтыг хэрэгжүүлэх шалгуур үзүүлэлтийн биелэлт, Биеийн  тамир, спортын улсын хорооны дарга болон аймгийн Засаг даргатай 2026 онд байгуулах гүйцэтгэлийн төлөвлөгөөний биелэлтийг “Бүрэн хангалттай” үнэлгээтэй хэрэгжүүлж ажиллах болно.


